
KEPUTUSAN JAWATANKUASA FATWA
NEGERI PULAU PINANG : 1968

1. PERKARA ZAKAT DI DALAM SYARIKAT

Syarikat pinjam-meminjam ada menyimpan wang di dalam bank pada masa ini
lebih dari $2,000/=. Syarikat ini telah tertubuh lebih dari 5 tahun dan wang
tersebut bukanlah wang simpanan tetap, wang ini sentiasa masuk dan keluar
dengan tidak ditentukan masa.

1. Adakah syarikat ini diwajibkan mengeluarkan zakat?
2. Bagaimanakah cara-caranya?

Keputusan:-

Syarikat ini bukan syarikat Syar‘iyyah yang diakui sah (mengikut hukum Syarak).
la hanya sebagai satu pakatan mengumpulkan wang untuk berbuat khairat memberi
hutang lebih kurang samalah dengan syarikat mati (khairat kematian) yang berjalan

di negeri kita, jadi tiada dikenakan zakat.

(12 Februari 1968)

[1]



KEPUTUSAN JAWATANKUASA FATWA
NEGERI PULAU PINANG : 1969

2. ZAKAT TANAMAN

Syarikat Kilang Padi Bekerjasama Sg. Acheh Dengan Tanggungan Berhad ingin
menanyakan berkenaan zakat dalam syarikat kilang padi tersebut: -

1. Adakah dikenakan zakat dalam syarikat tersebut.
2. Jika diwajibkan zakat, adakah berdasarkan keuntungan, modal, harta-harta
yang terkumpul, saham daripada ahli-ahli dan sebagainya.

Catatan: Bilangan Ahli 206 orang
Saham $12,500/=
Modal Pusingan $10,000/=
Keputusan:-

Wajib dikeluarkan zakat.

Jika cukup haul (J_?-) iaitu cukup setahun, dinilai sekali dengan harta
perniagaan itu dan jika sampai nisab (g)\da) maka dikenakan zakat tanpa
mengikut kadar syer ahli-ahli syarikat.

(Jun 1969)

3. NISAB ZAKAT & SUKATAN FITRAH
Mohon menjelaskan mengenai isu berikut:
1. Nisab mata wang Malaya ialah $365.36¢ dengan jalan dinilaikan kepada

harga emas mengikut kiraan tuan, sedangkan Perak itu daripada zakat ainnya
mengikut berat dirinya iaitu 200 dirham zakatnya, 2.5% mengikut kiraan itu,

[2]



adalah menjadi nisab mata wang Malaya yang biasa dikira di sini ialah lebih
kurang $24/= ataupun, adakah mata wang Malaya itu namanya sahaja ringgit
dan pada hakikatnya emas?

2. Nisab biji-bijian, mengikut kiraan tuan ialah 206.82 ¥ gantang walhal pada
biasanya kiraan di sini ialah 358 gantang 1 cupak dan 1 kepol, yang menjadikan
perbezaannya sangat jauh.

Keputusan:-

Adalah benar wang mata Malaysia sekarang hanya pada namanya sahaja iaitu
(Perak) sedang ibunya adalah emas iaitu tiap-tiap satu ringgit menyamai
0.290299 gram emas. Dengan yang demikian saya berpendapat bahawa kiraan
nisabnya perlulah mengikut emas iaitu 20 miskal (J\Z:.. ) yang menyamai 20
mayam dan 4.76529996 saga. Walau bagaimanapun nisab $365.36 itu bukan
harga 20 mayam dan 4 saga itu tetapi adalah jumlah itu ($365.36) hasil dari
penyamaan satu ringgit dengan 0.290299 gram itu. Dan harga emas di pasaran
tidak boleh dijadikan asas perhitungan kerana tiada tetap.

Adalah benar 206.82 ¥ gantang padi menjadi nisab padi sangatlah sedikit dan
ini mendatangkan lebih berat kepada petani-petani yang miskin. Tetapi itulah
yang telah timbul daripada kiraan itu dan saya ingin benar supaya jumlah itu
lebih besar lagi supaya meringankan petani-petani dan menjadikan galakan
kepada mereka membayar zakat. Hanya perhitungan kita perlulah berdasarkan
kepada asas yang nyata dan tidak dengan agak-agak. Sebagaimana kebanyakan
sukatan di masa lalu dengan menggunakan gantang yang dibawa dari luar negeri
maka pada saya adalah masih terlalu samar kerana membawa sukatan itu bukan
pihak rasmi hanya pihak perseorangan.

(26 November 1969)

[3]



KEPUTUSAN JAWATANKUASA FATWA
NEGERI PULAU PINANG: 1970

4. HUKUM MENGGUNAKAN WANG FAEDAH (INTEREST)

Ada pegawai-pegawai yang menyimpan wang dalam Pejabat Pos dan mereka ini
juga mengeluarkan wang simpanannya apabila sesak. Pendeknya wang simpanan
itu tidaklah tetap di dalam simpanan. Pada tiap-tiap tahun Pejabat Pos ada
memberi faedah (interest) sebanyak 4% di atas wang simpanan.

1. Adakah sah pada sisi ugama bagi si penyimpan wang itu menerima wang
faedah yang diberikan?

2. Adakah wang simpanan yang selalu keluar masuk itu dikenakan zakat, sekiranya
ya, bagaimanakah peraturan mengeluarkan zakat tersebut?

Keputusan:-

1. Wang faedah sedemikian itu harus diterima tetapi hendaklah digunakan bagi
maslahah ammah (lo\p mLm)

2. Simpanan yang cukup nisab yang dibekukan selama setahun (hijriah) adalah

diwajibkan zakat dan kadar zakatnya ialah sebanyak 2.5%.

(11 Februari 1970)

5. MENERIMA WANG FAEDAH

Ada juga pegawai-pegawai yang menyimpan wang di dalam 'Syarikat Jimat Cermat'
dan meminjam wang, bolehkah pegawai-pegawai yang menyimpan wang di dalam
syarikat jarang-jarang sekali meminjam wang dari syarikatnya. Pada tiap-tiap
tahun syarikat itu ada mengeluarkan faedah (dividen) sebanyak 5%.

[4]



Adakah sah bagi pegawai-pegawai itu menerima wang faedah dari syarikat itu?
Seorang pegawai ada menyimpan wang di dalam syarikat sebanyak $10,000/=
dan ia menerima wang faedahnya sebanyak $500/= iaitu (5% faedah) pegawai
ini tidak meminjam wang pun. Harap terangkan adakah pegawai ini dikenakan
zakat di atas wangnya, jika kena, berapakah zakatnya?

Keputusan:-

Hendaklah menerima wang faedah dan digunakan bagi maslahah ammah
(Aele dodias)-

Simpanan $10,000/= di dalam syarikat itu apabila genap haulnya setahun
hijri diwajibkan zakat sebanyak 2.5% dan tiap-tiap tahun keuntungan daripada
saham yang dijalankan oleh syarikat itu mulai daripada dimasukkan ke dalam
modal pokok apabila genap haulnya setahun dikenakan zakat sebanyak 2.5%
pula di atas keuntungannya itu, demikianlah seterusnya.

(11 Februari 1970)

. ZAKAT PERNIAGAAN

Adakah harta-harta yang berikut di bawah ini masuk nisab zakat?

1. Nilaian harga rumah perniagaan.

2. Jentera dan kilang.

3. Perkakas-perkakas pejabat dan jentera.

4. Harta (tanah yang dibeli untuk tapak kilang).
Keputusan:-

Mesyuarat Jawatankuasa Syariah memutuskan nilaian rumah tempat perniagaan,
jentera, perkakas-perkakas pejabat, tanah tapak kilang yang tidak masuk dalam
perniagaan tidak kena zakat. Modal yang digunakan untuk membeli padi dan
menjual padi jadi perniagaan dan wajiblah zakat bila cukup haul dan sampai
nisab.

(25 Mac 1970)
[5]






